N° 195/ MAYU 2023-D.L. AS 90/1986 Franqueo concertado: 31000154

o

A SUATEA INTERSINDICAL

BOLETIN m

fra
suatea@suatea.org  [a]itAng

Bz
i

EL SO
ENRIQUECIMIENTU
LA NUESA PROBITU

MANIFESTACION

DENDE;
LA CASA SINDICAL
XIXON

A LE3 12:00

: REC’\OS
TO0S
xu*°

wn
o
(&)
@
™
=1
p
=
-
(51
=
&
7o)
I
60
(]
>
@
'.—
[3)
o
v
)
>
T
S
3
=
A
T
(&)

N

N
<
L
'._
<
=
L2
=
S
o
@
E
2
%)

=4
£
E

0 www.Facebook.com/SUATEA o



A

SALU LLABORAL Y ESCOLAR,
BIENESTAR EMOCIONAL Y
RIESGOS PSICOSOCIALES.

EL PRIMEIRO, MANTER EL
EMPREO

COMO’L PRIMER DIA

MEMORIA DEMOCRATICA NA
EgngELA: UNA LLEXISLATURA PA

PARA CREAR IGUALDA,
ESCOYE FEMINISMO. M

PAGAR DOS VECES POLO MESMO.
iSERA POR PERRES!

MEDIES XORNAES O LA
NORMALIZACION DE LA
PRECARIEDA

A DEFENSA DA SANIDA PUBLICA
EMPEZA NA ATENCION PRIMARIA




ola aparicién de la crisis

sanitaria creada pola

pandemia de la COVID-19
activose enforma, na Conseyeia
Educacion, I'activida de los cuatro
Comités de Segurida y Salu llaboral
(CSS). Abarquen caun d'ellos los
centros educativos de les siguientes
fasteres asturianes: Uviéu, Xixon-
Oriente, Avilés-Occidente y Cuenques
Mineres centrales. D'ellos formamos
parte les centrales sindicales
gu'algamaron representacion de
delegaos/aes nes elecciones a la
Xunta de Personal Docente y
I'Alministracion asturiana al traviés de
I'aria de Salu y Segurida llaboral de la

Conseyeria d'Educacion.

Aconceyamos como minimo una vez
al trimestre pa tratar asuntos que
tienen que ver coles condiciones
llaborales y la so repercusion na salu
del profesorau (que ye la nuestra
competencia), pero tamién tocamos
asuntos que cinquen a la salt de la

comunida educativa en xeneral.

Avezamos a tratar contenios referios:
a les evaluciones de riesgos llevaes a
cabu pol Serviciu de Prevencién de
Riesgos Llaborales nos centros
educativos, bien d'oficiu o0 a
pidimientu de los centros, el
profesorau o les centrales sindicales;
a les notificaciones d'accidentes
llaborales, a les evaluaciones de
riesgu demientres I'embarazu; al
afayamientu de los puestos de
trabayu por motivos de salu; al
reconocimientu médicu ordinariu del
profesorau; a la prevencion de riesgos
psicosocioles; a los planes
d'autoproteccion y emerxencia de

los centros, ente otres.

Nestos ultimos conceyos llamen

Reconocimiento médicu
I'anu pasau:
de centrosy,

persones d'un total

de .

I'atencién los datos del nimberu de
cetros onde'l profesorau pasé'l
reconocimiento médicu |'afiu pasau: 5
de 400, atendiéndose a 425 persones
d'un total de 12000 aproximao, en solo
dos centros de salu, La Lila (Uviéu)y La
Casa del Mar (Xixén). Nun ye nada
presentable qu'una institucidn, la
Enscuela, que tien de ser promotora de
la sali del alumnau, nun cuide la de los/
les sos trabayadores. Dende SUATEA
reivindicamos que tolos ailos podamos
solicitar la nuestra revision médica nos
centros de salu allegaos al centru de
trabayu o'l domiciliu de les/los

docentes.

Tamién merma significativamente'l
nuimberu de centros docentes onde se
valoren d'oficiu los riesgos llaborales
debio a la falta de personal evaluador.
Dende SUATEA reivindiquemos

I'aumentu d'esi personal.

Consecuencia de la pandemia de COVID-
19 y de les cada vez peores condiciones
llaborales y del ambiente escolar

asoléyense y agravense los problemes

de salu de calter psicosocial tanto
nel profesorau como nel alumnau.
NOs alvertimos del aumentu grande
de suicidios d'escolares y
reivindiguemos la necesida d'atayar
esti problema. La Conseyeria debio
de tomar nota, pues ye bien
reciente la publicacion de la guia de
"Promocion del Bienestar,
Prevencion, Deteccion e Intervencion

ante la conducta suicida".

Son munchos mas problemes
psicosociales que'l mediaticu sucidiu
d'escolares, los que los
representantes de families y
d'alumnau, profesorau y
profesionales de la Psicoloxia
vienen detectando nos contestos
educativos y que riquen d'una
atencién especial p'ameyorar el
bienestar de tola comunida
educativa. L'abandonu y fracasu
escolar, de resultes, na mayoria de
los casos, de problemes psicoléxicos
non trataos nel momentu afayadizu;
trestornos emocionales, acosu
escolar, ciberbullying, violencia de
xéneru, violencia filioparental,
automancadures, adicciones a
nueves tecnoloxies, prevencion de
consumu de drogues, ansieda y
burnout del profesorau (profesorau
quemau-galdiu; son dalgunos

d'ellos.

Delantre esta situacion ye menester
tomar midies eficaces pa favorecer
unes condiciones mas saludables
nos centros educativos y efectuar
evaluaciones ya intervenciones
psicoldxiques, col desenvolvimientu
de programes con profesionales de
la Psicoloxia Educativa y Servicios a
la Comunida, que prevengan

problemes psicoldxicos y sociales,



Condiciones llaborales

promocionando asnia'l bientar del profesorau, alumnau y les sos

families. Midies a coste cero como la implantacion de la figura de

"Coordinador/a de Bienestar y proteccién del alumnado", asumida
por profesordu ensin nenguna formacion nin conocimientu nin
esperiencia na prevencion y tratamientu de problemes de calter
psicosocial, nun paecen les mas afayadices pa prevenir y promocionar
la salu nes escueles. Al aviesu, necesitense personal especificamente
cualificao pa esta mision. Por ello, dende SUATEA, n'andecha con otres

organizaciones estatales d'estudiantes, sindicales del profesorau y

asociaciones de madres y padres, reclamamos:

™M

Que les Alministraciones educatives sofiten de ma-

nera decidida'l desenvolvimientu del Estudiu PsiCE

(Psicoloxia en Contestos Educativos), dirixiu a preve-

nir los problemes emocionales en contestos educati-

vos al empar que s'ameyora I'axuste emocional y social, asina como los procesos d'aprendi-

zaxe del alumnau.

Desenvolver nos centros educativos programes d'evaluacion ya intervencién basaos na evi-
dencia, como'l que se va a aplicar nel Estudiu PsiCE, dirixios a ameyorar el bienestar de la co-

munida educativa.

Qu'estes acciones d'evaluacidn ya intervencion sobre problemes psicoldxicos tienen que tar
planiaes y empobinaes por personal esperto en Psicoloxia Educativa. La incorporacién d'estos/
es profesionales a los centros educativos puede regulase de diverses maneres, cola cuenta
d'ameyorar el bienestar de la comunida educativa, la educaciéon emocional y I'atencién a la

diversida.

Que les Alministraciones educatives competentes tienen d'incorporar progresivamente a esti
personal esperto en Psicoloxia a les plan-
tiyes de los centros educativos, onde les
sos Programaciones tienen d'acutar tiem-
pos y espacios afayadizos pal desenvolvi-
mientu d'esos programes d'evaluacion ya
intervencion, dirixios a ameyorar les com-
petencies emocionales y el bienestar del

profesordu, alumnau y families.




Dotru llau, tamién son midies basiques qu'influyen positiva-
mente na nuestra salu y la del alumnau:

° Nun ellenar los centros educativos con escesos de gru-
pos d'alumnau, respetando'l nimberu de llinies
(grupos per cursu) pal que ta disefidu cada centru edu-

cativu.

° Cubrir eficaz y rapido les baxes llaborales de los do-
centes.

° Amenorgar les ratios d'alumnau per docente, aumen-

tando'l nimberu de profesorau contratao nes plan-

tiyes.

N

° Amenorgar la temporalida del personal, de tal manera
que se garantice la estabilida llaboral y I'afitamientu
d'equipos docentes nos centros educativos.

° Reforzar la orientacion educativa y profesional al
alumndu vulnerable.

° Dimensionar proporcionalmente los contenios de los
programes de les asignatures a les posibilidaes tempo-
rales d'imparticion y aprendizaxe del alumnau, de tal
manera que s'evite programar mas contenios de los
gue realmente se pueden asimilar.

EL PRIMEIRO, MANTER EL EMPREO

icen que nun é paranoia se de verda te persiguen.

De xeito que, se despdis d’anos d’uso y abuso da

contratacion del profesorao interino por parte del
Administracién educativa quedas sin trabayo, a naide ye iba
estrafiar qu’as medidas disefadas pra suposta estabiliza-
cién, ademais de pra poder trabayar nel Corpo de Profeso-
rao de Secundaria, condo hasta agora exerceras nel de Pro-
fesorao Técnico de FP, mais qu’da mania persecutoria, se-
fian un feito evidente.

Pode tratarse d’amnesia, nel caso d’aquellas centrales sindi-
cales qu’esqueiceron qu’ua das suas principales funciois é

8 DE MARZU

lluitar por manter os trabayadores y trabayadoras nos sous
postos de trabayo; ou pode tratarse d’un trestorno d’identi-
da que los lleva a crerse patronal/Administracion, confun-
dindo el sou obxetivo, antano evitar os despidos, cua
“xestion de recursos humanos”, querse dicir: sustituir as
personas qu’hasta agora vian desempefiando un posto do-
cente en réxime d’interinida por outras. ¢CoOmo? Por obray
gracia da Llei 20/2021 de medidas urxentes de reduccién da
temporalida, sumao a un acordo d’interinida que, en Astu-
rias, ata os cabos soltos d’esa llei que nun asegura, en abso-
luto, a estabilizacidon de quen tuveron trabayando hasta

agora. El que vén
sendo un ERE con
todas as lletras. Se
ademais, UGT, CC.
00. y CSIF aceptan a
xangada, a desmovili-
zacion ta servida y el
sector mais vulnera-
ble del profesorao
gueda a os pes dos
caballos.

Al llargo del proceso
esprés, entre xuyin y
setembre del 2021,
en que se perpetréu
esa llei de “medidas
urxentes” —despois
de veinte anos de
demoranza— pra
menguar a temporali-
da nel sector publico

que via a remediar el Real Decreto-Llei
d’Iceta, einda mais corrosivo, empe-
zou a suar, por un llao, el término
“inseguranza xuridica” y, por outro,
“estao d’indefension”. Entrementres,
seguian convocando oposicidis como
se tal cousa, motivo pol que dalguias
trabayadoras y trabayadores foron
despedidos despois de mais de 30
anos como docentes. En educacién hai
Ua fecha pral empezo da debacle: 1 de
setembre del 2021. Nese momento,
tres trabayadores da especialidd Insta-
lacidis electrotécnicas foron pral paro
porque todas as convocatorias de pro-
cedementos selectivos da sta especia-
lida del Corpo de profesores técnicos
de FP, que nun tuveron nos sous

primeiros veinte ou veinticinco anos
de servicios publicos, sucedéronse a
partir del 2016, condo xa superaban os
50 anos d’ed3, pro llonxe de podéren-
se xubilar. Quedaron sin trabayo, sin
indemnizacion y sin poder presentarse
a outras oposiciois hasta obter un titu-
lo universitario. A modificacion, dero-
gacion ou promulgacion d’da llei pode
beneficiarte ou perxudicarte depen-
dendo del momento vital en que
t’atopes: hasta agora cumprian cos
requisitos, dende agora xa non. Hasta
ayer valian pra dar clas, dende hoi xa
non. Esto é el estao d’indefensidn, ou
mudar as regras nel meta del partido.

Un curso despdis volve pasar igual con

outras 20 trabayadoras, por eso deci-
diron xuntarse y amafiar movilizaciois
que realmente yes deixen seguir tra-
bayando. El problema é, outra vez
segun el Goberno, a inseguranza xuri-
dica del que propdin. Tanto é asina
que, el 23 de marzo, un dia antias de
gu’empezara el zarramento del profe-
sorao técnico de FP nel IES da Iria, a
directora xeneral de personal docente
informou en roda de prensa, xunto a
UGT y ANPE, del unica solucidén posible
dentro da llegalida. A saber:

en relacion cuas llistas d’aspirantes a
interinidd procedentes de procede-
mentos selectivos nos que se convoca-
ran especialidades pertenecentes al
corpo 0591

Primeiro. D’acordo col esplicitao na base décima del Acordo
de 14 de mayo mencionao, as llistas d’aspirantes a interinidd
procedentes de procedementos selectivos nos que se convoca-
ran especialidades pertenecentes al corpo 0591 han a manter-
se vixentes entrementres nun se convoquen procedementos
selectivos novos dos que se derive ua llista nova d’aspirantes
d’interinidd pra ese corpo y especialida.

Segundo. D’acordo col esplicitao nel apartao c da disposicion
adicional séptima da Llei Orgdnica d’Educacion, unde s’indica
que “El corpo a estinguir de profesores técnicos de formacion
profesional, qu’ha a desempefar as suas funcidis na forma-
cion profesional y, escepcionalmente, nas condicidis que s’es-

tablezan, na educacion secundaria obrigatoria”, os integran-
tes d’esas llistas han a exercer as funcidis correspondentes al
corpo a estinguir de profesores técnicos de formacion profe-
sional de xeito qu’han a poder desempefiar as suas funciois:

® al través de sustituciodis de funcionarios de carrei-
ra del corpo 0591.

® escepcional y subsidiariamente, na mesma espe-
cialida integrada nel corpo d’educacion secundaria
condo a llista d’aspirantes a interinidd xenerao al
través del procedemento selectivo correspondente
xa s’acabara.

Polo visto, Asturias debe
ser, cuas Islas Baleares, el
Unica comunidd qu’escoyéu
nun delinquir, al optar pola
seguranza xuridica nel sito
de defender el empreo de
duas decenas de trabaya-
doras, se hon menos. Segu-
ranza xuridica: suma de
certeza y llegalida, xerar-
quia y publicidd normativa,
irretroactivida del que nun
é favorable, interdiccion
del arbitrarieda. Se de ver-
dd el Administracion se
dedicara a mirar pola segu-
ranza xuridica, outro proce-
so d’estabilizacion iba can-
tar.



El marco normativo unde se regulan as condicidis

e se

de traba-

yo y el sistema d’elaboracion, xestidon y funcionamento das

llistas d’aspirantes a interinida na funcidn publica docente

recoyese nel Acordo d’interinida suscrito en cada comu-

nida autonoma.

Por este motivo, el Ministerio d’Educacion eludiu solucionar
todos os interrogantes presentaos de resultas del Real De-
creto 800/2022, pol que se regula a integracion del profeso-
rao del Corpo, a estinguir, de Profesores Técnicos de Forma-
cion Profesional nel Corpo de Profesores de Secundaria res-
pecto da situacion del personal interino, tanto de quen cum-
prian el requisito novo de titulacidn universitaria esixido pra
poderen integrarse en dalgua das 19 especialidades que pa-
san a Secundaria, como de quen non.

Todo esto coincide, ademais, en medio d’us procesos estra-
ordinarios d’estabilizacién convocaos, precisamente, pra
tratar de compensar el abuso na contratacién temporal co-
metido polas Administracidis publicas; procesos selectivos
(concurso de méritos y concurso oposicion) unde s’ofertan as
mais das prazas vacantes que tuveron ocupando en réxime

— Ua esperiencia docente de, alomenos, dous anos na espe-
cialida 4 que s’opta, en centros docentes publicos d’esta Co-
munida Autéonoma.

— Ter un titulo de Técnico
Especialista ou Técnico Su-
perior nla especialida da
familia profesional a que
pertenece a especialida a
que s’opta.

d’interinida 30 anos ou mais, y nos que tampouco nun poden
participar porque a titulacion universitaria é requisito d’acce-

SO.

Pro einda hai mais: a non participacion nos procesos selecti-
vos d’estabilizacion corta arrentes el dereto a percibir a com-
pensacion econdmica por cese definitivo prevista na Llei
20/2021 de medidas urxentes de reducciéon da temporalida.

Esta situacion puido evitarse se el Goberno asturiano chega a
convocar os procesos d’estabilizacidn antias del 6 d’outubre
del 2022, condo entréu en vigor el Real Decreto d’integra-
cién, tal y como fexo el Goberno vasco na sua Orde de 22 de
setembre del 2022, qu’estipula esto: el requisito de titula-
cién indicao nel apartao a) —Diplomao Universitario, Arqui-
tecto Técnico, Inxenieiro Técnico ou Grao— ha a poder susti-

tuirse pol cumprimento simultaneo d’estos requisitos:

Desque se quita esta posibilida, namais que-

dan medidas paliativas como as que propuxe-

ron xa outras muitas administraciois educati-

vas, incluso dende el propio Ministerio d’Edu-

cacion nel sou ambito de xestion (Ceuta y
Melilla), introducindo modificacidis
mais favorables qu’as d’Asturias nos

sous respectivos acordos ou ordes d’in-

terinida.

Noutras comunidades, como Cantabria ou Galicia, nun se
van xenerar llistas novas dos procesos d’estabilizacién, ade-
mais d’outras garantias que xa vian “de serie” nos sous acor-
dos d’interinidd, al deixar permanecer nas llistas sin ter que
presentarse obrigatoriamente as oposicidis. En Cantabria, pra
0s nomamentos interinos que se precisen efectuar nel curso
2023/2024 nas especialidades del corpo a estinguir de profe-
sores técnicos de formacidn profesional que pasaron a inte-

En contraposicion a falta de
volunta politica del noso Go-
berno, hai outros —Murcia,
Castilla y Llion, Galicia, Cana-
rias, Castilla-La Mancha, Pais
Vasco ou Madrid— que xa

atoparon as solucidis qu’en

Asturias nun dan atopao

grarse nel corpo de profesores d’ensefianza secundaria, han
a usarse as llistas d’esas mesmas especialidades, del corpo a
estinguir de profesores técnicos de formacién profesional
vixentes nel curso actual reordenadas d’acordo col disposto
nos articulos 13 (llista Unica) y 23. Galicia escoyéu amafar Ua
llista Unica conformada nel mesmo orde de chamamento en
gue taban nel sou corpo a estinguir y qu’ha a formar parte
del corpo de Profesorao de Secundaria.

En Murcia, incluso tein un articulo especifico pra mayores de 55 anos que recoye esto: os integrantes das llistas vixentes na
fecha de publicacién del “Acordo de Personal Docente Interino 2021” qu’antias del 31 de decembre del ano 2023 fixeran 55
anos y tefian nesa fecha con mdis de veinte anos de servicio, dos qu’alomenos os dez tltimos anos alegaos sefian en centros

publicos da Rexdn de Murcia, han a figurar nel sito mdis alto que corresponda pola stia puntuacion, sumdndoyes a miyor nota
d’oposicion y integrdndolos nel Bloque |.

Einda en borrador, el Administracion canaria propon a conti-
nuidd nas llistas hasta el curso 2025/2026, fecha en que,
segun el Goberno, tamén acaba el prazo pra qu’el funciona-
riao de carreira sin titulacidn universitaria, del Corpo de Pro-
fesorao de FP poda acceder al Corpo de Secundaria, evitan-
do asina a diferencia de trato entre el personal funcionario y

interino, en aplicacién da directiva europea 1999/70/CE rela-
tiva al Acordo Marco da CES, a UNICE y el CEEP sobre traba-
yo de duracién determinada. Na mesma llinia, Castilla-La
Mancha ha a manter a os sous trabayadores y trabayadoras
nas llistas da sua especialida, col mesmo baremo nel que s’a-
topan actualmente, hasta qu’acabe el proceso d’integracion.

Madrid nun deixa actualizar el baremo, pro deixa manterse nas llistas d’interinida: os aspirantes que, a 30 de xunio del curso
escolar en que se realice el proceso selectivo, pertenezan a llista ordinaria d’interinidd d’ua especialidd, nun causaran baxa
definitiva nella y quiran seguir formando parte da llista ordinaria da especialida han a poder:

1. Seguir formando parte da llista ordinaria d’aspirantes a desenvolver postos docentes en réxime d’interinidd nua determina-
da especialidd, sin falta de presentar solicitu nin presentarse al ultima convocatoria d’oposicién, sempre que se presentaran a
Ua das ultimas 5 convocatorias de procedementos selectivos d’esa especialidd, realizadas pola Comunidd de Madrid dentro dos
dez anos anteriores d formacion da llista correspondente. Neste caso, el baremo al que se fai referencia nel articulo 10 d’este



Acordo ha a calcularse cos méritos acreditaos nel ultimo proceso selectivo da espe-
cialida al que se presentara el aspirante, sin qu’el candidato poda apurrir documen-
tacion nova.

Como diciamos, incluso el Ministerio d’Educacién ten Gia proposta sobre a Mesa de
negociacion qu’implica, como nun podia ser d’outro xeito, ia modificacion da
orde que regula a formacion de llistas d’aspirantes a desempefiar en réxime d’in-
terinida: quen al acabar el curso 2022/2023 formen parte das llistas d’aspirantes a
ocupar postos en réxime d’interinidd naquellas especialidades del corpo, a estin-
guir, de profesores técnicos de formacion profesional que s’integraron nel corpo de
profesores d’ensefianza secundaria, naquellos supostos nos que nun podan presen-
tarse a os procedementos selectivos d’esa especialidd que se convoquen nel corpo
de profesores d’ensefianza secundaria por nun cumprir os requisitos de titulacion
esixidos, sempre que s’asignara numaro de rexistro de personal y acrediten ua es-
periencia docente de, alomenos, dous cursos académicos como personal funciona-
rio interino nesa especialidd na correspondente Ciudd Autonoma da que forme

Sin embargo, en Astu-
rias, a nosa Con-
seyeiria d’Educacion
nun deu proposto ua
solucion miyor, que dia
oportunidades de tra-
bayo reales pra poder
chegar al eda de xubi-
lacion. Y nun é porque
SUATEA nun lo esixira.

parte nas suas llistas, han a poder permanecer nesas llistas.

El 3 de novembre del 2022, na
reunion mantida entre a Direccidn
Xeneral de Personal Docente y os
sindicatos pr’analizar a proposta da
Conseyeiria sobre el Decreto d’Inte-
gracién del Profesorao Técnico de
FP al corpo de Profesores de Secun-
daria, a responsable de personal,
Eva Ledo, comprometéuse a tentar
de negociar a nivel estatal ua pro-
rroga pra qu’estas trabayadoras y
trabayadores puideran seguir en
activo. E importante remarcar
qu’uséu el término “tentar de”;
esperanzador, pro pouco garantis-

ta.

Ese Decreto d’integracion emana
da llei nova de FP, llei que tamén
foi un fiasco pra educacién publica,
pro un bon negocio pras empresas
privadas. Ademais, condo pintaba
outiarse el empezo del camin hacia
un corpo Unico d’ensefiantes, im-
poin el requisito da titulacion uni-
versitaria que bota al paro al perso-
nal interino y deixa sin subida sala-
rial al personal funcionario de ca-
rreira. Querse dicir, el personal
funcionario de carreira que nun ten
titulacion universitaria y pertenece
al antiguo corpo de profesores téc-
nicos de FP, qu’a sua especialida

pasou a formar parte das especialidades del Corpo de profesorao de Secundaria, nun se
vai al paro como as suias compafieiras y compafieiros interinos; ha a quedar fendo esac-
tamente el mesmo trabayo; asi y todo, ha a cobrar menos qu’outros companieiros de
departamento y de centro que, por teren titulacion universitaria, han a cobrar mais,
fendo realidd a maxima “a igual trabayo, distinto salario”, motor del inmiyorable “divide
y has a vencer” de cualquera patronal.

El 14 de decembre, na reunidn sobre a convocatoria del concurso oposicidn d’estabiliza-
cion, volvémos insistir na busca d’da solucidn, tendo en conta qu’ese personal nun se
pode presentar a os procesos d’estabilizacidn.

El 9 de febreiro pasao, na Mesa de negociacion pra modificacion del Acordo d’interi-
nida, SUATEA foi el Gnica organizacidn sindical alli convocada que se negéu a suscribir
a proposta porque, entre outros motivos, nun s’aceptou negociar a que pra SUATEA
era a solucion mais rapida pra evitar el cese definitivo y inminente del profesorao
interino técnico de FP: eliminar a obrigatorieda de presentarse as oposicidis. Dixéron-
nos que nun era ben andar modificando mais condicidis con tan pouca antelacion al
empezo dos procesos selectivos, condo nel ano 2014 el acordo novo, qu’introducia co-
mo noveda a obrigatorieda de presentarse a oposicidis, entréu en vigor en mayo Y, si,
aquel ano tamén houbo oposiciodis.

Dende SUATEA esiximos a esta Conseyeiria d’Educa-
cion y al Goberno d’Asturias que deixe as escusas y
trate con dignida a os sous trabayadores y trabayado-
ras temporales y interinas (dalgtia, como neste caso,
con mais de 30 anos de docencia as costas, mérito
que decidiron despreciar d’un golpe) estabilizando a
estas personas hasta a xubilacion, porque é el unica
solucion decente.



- Lletres asturianes

COMO’L PRIMER DIA

icia’l tangu que venti aifios nun ye nada, nun sabemos lo que-y abultaria a Gardel cuarenta y
cuatro, pero son casi tantos como la vida del nuestru sindicatu.

Esti mes de mayu celebramos la XLIV edicion del Dia de les Lletres y el SUATEA vamos tar ehi
como’l primer dia, porque una cosa que tuvimos y tenemos clara ye que I'asturianu y el gallego-asturianu
son les llingles
propies d’Asturies
|y los/les  sos
. falantes tienen que
tener reconocios
los sos derechos
' llingliisticos.

Sabemos que fai
falta munchu
trabayu pa poder
, salvar unes llingues
gue segun tolos
_ 77 espertos, tan a
.," — piques de
desaniciar si nun

se tomen midies y la primera ye la declaracién d’oficialida. Cola oficialida ye posible que nun sea abondo
pa que les xeneraciones futures sean a mandase nelles, pero ensin ello va ser imposible.

Por too ello animamosvos a tola afiliacién a dir el vienres 5 de mayu a les 19:00 hores a tar en Teatru
Campoamor pal actu de I’Academia de la Llingua Asturiana. Esi dia como ye vezu va nomase a los nuevos
académicos y entregase’l Ill Premiu Nacional de Lliteratura a Lourdes Alvarez. Por si nun fuera abondo
vamos disfrutar cola musica de Silvia Quesada, Alfredo Gonzalez y Cristina Gestido.

Al dia siguiente la cita ye a les 12:00 na Estacién del Norte n’Uviéu. Paez mentira, pero la primer
manifestacion pola oficialida
gue convocd la Xunta pola
Defensa de la Llingua
Asturiana pal Dia les Lletres
foi’l 8 mayu de 1987, con esta
van 37 manifestaciones y el
SUATEA nun va faltar igual
gue nun faltaron les nuestres § 5
compaferes y compaiferos
hai 36 aiios.

MEMORIA DEMOCRATICA NA ESCUELA: UNA LLEXISLATURA PA PRAU

'aprobacién en febreru de 2019 na Xunta Xeneral y por amplia mayoria (un 70% de la cdmara) de la Llei de memoria De-

mocratica Asturiana facia pensar que nun faltaba muncho pa qu'esta materia tuviera presente nes aules al traviés de

la modificacion de los curriculos educativos, como yera léxico pensar. A los pocos meses vinieron les elecciones y nuevu
gobiernu -anque del mesmu partiu- y lo que yera razonable esperar como inminente acabo siendo inesplicablemente arre-

quexao.

La sida de la COVID 19

Bien ye verda qu'en marzu de 2020 una andancia global confindnos en casa y paralizé I'alministracion educativa pa tolo que
nun fuera'l dia a dia, pero tamién ye verda qu'hasta'l momentu del confinamientu nun si fixera un ris por aplicar la llei na es-
cuela, polo que nun ye razonable usar la COVID como sida pa nun lo facer. Nel cursu 2021-22 tampoco se fixo nada y hubo
qu'esperar a lo cabero del 21-22 pa que se fixera, por fin, la necesaria reforma del curriculu asturianu pa qu'esta llegara al
BOPA pa, eso si, nun entrar en vigor dafechu hasta'l cursu... 2023-24. Esto ye, que la memoria democratica nun va tar regula-
da nes aules hasta cuatro afos y mediu de magar s'aprobd la llei.

Pel medio, n'ochobre de 2022, aprobabase la Llei de Memoria Democratica d'ambitu estatl poles Cortes espanoles, que ta-
mién contempla, anque con menos precision que la llei asturiana, la inclusién obligada de la materia nes aules escolares. Nun
sabemos si ye porque taben esperando a que s'aprobara la llei estatal pa facer daqué, o si taben esperando a que s'aprobara
la LOMLOE pa ver como quedaba'l curriculu y ver cémo enfocalo, porque desplicaciones diéronse bien poques, pero'l casu ye

qu’a fuercia d'arronchar y de poner escuses la llei sigue ensin aplicase nel ambitu escolar. Tenemos, eso si, ya por fin, la nor-

%

ma a la que mos acoyer.

El marcu llegal

Anque tanto la llei asturiana como la espafio-
la especifiquen que la memoria ha de tar nel
curriculu escolar, si nun se fai la modifica-
cién pertinente del mesmu ye como si nun
punxera nada. Eso ye lo que tanto tardd y
que nun acabd de facese hasta primeros
d’esti cursu 2022-23.

Hai que dicir que'l resultau final nun ye malu:
apaecen, na ESO contenios especificos nes
asignatures d'Educacion y Valores Civicos de
12 y d'Historia y Xeografia de 12, 22, 32 y 42,
Nel Bachilleratu, hai contenios especificos
n'Historia Contemporanea de 12 de Bachilleratu, en Xeografia d'Espafia de 22 de Bachilleratu y n'Historia d'Espafia, tamién de
22, Tamién apaecen na asignatura Movimientos Culturales y Artisticos del nuevu Bachilleratu Xeneral.

Anque en dellos casos la referencia a la memoria democratica puea resultar un pocu forciada, non tanto por prematura como
pola propia tematica de los contenios del cursu (como na Historia y Xeografia de 12 y 22) la rialida ye que la so sola presencia
garantiza, o deberia garantizar la so inclusion nel aula, con mayor o menor fondura dependiendo de les caracteristiques de la

materia.

éQuién forma a los formadores?

Pero de poco val meter contenios de memoria democratica
nel curriculu si’l profesorau que lo imparte nun tien les ferra-
mientes amafioses pa dalo. Esto tien que notase tanto nos
llibros de testu (onde hai tanta neglixencia dende I'alminis-
tracién a la de revisar si s’afayen al curriculu asturianu) como
n’otru tipu de materiales didacticos o un simple Ilistau de
llugares emblematicos de la memoria que visitar nos distin-
tos puntos de la xeografia asturiana. La cuestion ta en si eso
va facese y tamién en si se tien previsto entamar cursos es-
pecificos de formacion
pal profesorau pa que

sian quien a cumplir de manera curiosa colo que pon el curri-
culu. Tar ta recoyio nel articulu 39 de la llei.

Nesi sentiu, y ya qu’hubo pel mediu un cursu enteru ente
gue salieron esos contenios y la so puesta en practica efecti-
va, bien-y avagé a I'alministracion entamar dalguna xornada
de formacion sobre esi tema. A estes altures del cursu, fal-
tando menos d’un trimestre pa qu’acabe, nun paez qu’esto
vaiga a pasar. Otra oportunida perdida.

Conductes negacionistes y/o abiertamente franquistes

Hai otru elementu interesante de la llei asturiana que nun
vien na llei espafiola. Nel articulu 57, que clasifica les infrac-
ciones, recueye como leve “I'incumplimientu de la prohibi-
cién de mostrar publicamente escudos, insignies, plaques y
otros oxetos o menciones (...) conmemoratives o d’exaltacién
o enaltecimientu individual o colectivu del franquismu, de los
sos dirixentes o de les organizaciones que sustentaron al réxi-
me dictatorial”. Diz tamién nel articulu 60 que “les autoridaes
que tengan conocimientu d’actuaciones que puean constitu-

yir infraccidn con arreglu a lo previsto nesta llei taran obligaes

a comunicalo a la Conseyeria competente en materia de me-
moria democratica”.

¢Qué quier dicir esto? Pues que los actos d’exaltacion
facista, xustificacion de los crimenes del franquismu o insul-
tos a les victimes del mesmu que pudieren dase nos centros
escolares non solo pueden, sinon que deben comunicase da-
rréu se dean, ya que’l profesorau asturianu ye, pola llei
3/2013, autorida, y polo tanto ye obligacién de docentes y
equipos directivos denunciales.

Resumiendo, un marcu interesante nel que trabayar, pero onde ta por ver si va haber volunta politica

abonda como pa llenalu de conteniu.




PARA CREAR IGUALDA, ESCOYE FEMINISMO. 8M

gu’hai entre muyeres y homes y adquirir un espiritu critico
ante ellas.

Outro instrumento que nos fai ter presencia nos centros é el
calendario “Tempo de muyeres, muyeres nel tempo”, qu’este
ano 2023 trata y visibiliza as artistas visuales nacionales y
internacionales y que tamén vai acompafao de propostas

pra desenvolver nas aulas.

Sabemos que nun podemos ceder ante os ataques tan duros
gue vivimos as feministas y salimos y imos a salir pra seguir
reivindicando os nosos deretos en materia d’igualdd, denun-
ciando a opresidn del patriarcao, ademais dos abusos y vio-
lencias machistas que dia a dia sufrimos.



Xornaes Confederales de la Organizacion de Muyeres

En SUATEA imos a seguir mantendo el
noso compromiso feminista porque con-
sideramos qu’a igualda efectiva y real
entre muyeres y homes é un ben social
que temos que buscar pra eliminar a
inxusticia mais duradeira y resistente al
llargo da historia, a derivada de qu’as
personas tefian distintas oportunidades

y deretos pol feito accidental y non es- 17:00 hores.

5 de mayu, vienres

b o)

ERACION

D
SINDICAL

=]

RN —

Xindn |5, 6 7 de mayu 2023

- Q—h D i - -
IGUALDA  +*
ESCUEYI FEMINISMU - v,

o R
PROGRAMA

& de mayu, sabadu

- -
@ 9:30 a 11:00 hores. i
Recepcidn v entrega d Ponencia: "Los permisas de nacimiento y la corresponsabilidad

B g F
'in"‘

coyido de nacer con un sexo ou outro. material. & solucitn @ las desigualdades” por Virginia Carrera Garrosa
17-30 a 18:00 hores. esperta en perspectiva teminista nes rellaciones de trabayu,

Na nosa comunidd seguimos propofien- Iapaciis investigadora de la Universida de Salamanca.

do y demandando actuaciéis nel marco 18:00 2 19:30 hores. 11:00 2 11:30 hores. Descansu-cafe.

da escola publica que garanticen Ua es-
cola democratica y polo tanto feminista
y coeducadora.

Nun imos a deixar as calles nin un boca-
din, imos a seguir fortes y dispostas a digualda.
tresformar y crear igualda, porque esco-

yémos el feminismo como xeito de vida.

10:30 2 12:30 hores. =
VISITA GUIADA “Xixdn en -
Femenino”, porMaria. " r AN
Sampedro, llicenciada
n'Hisiona del Arte, guia oficial

Esta lluita vai por nosoutras, polas que
vein y polas que nun tan.

dAsturies.

Puntu de salida "Les Lletrones”
{zona los Kardines de la Reina).

Ponencia: “Tiempes, frabajos
¥ rentas: ol puzzle de (3 (des)
iguaidad” por Carmen Castro
Garcia, doctora n'Economia,
integrante de {a Catedra
d'Ecenamia Feminisia de la
Universeda de Yalencia, asesara
esperta en xéneru y politica

7 de mayu, domingu

11:30 a 13:00 hores.

Mesa redonda: Desvelando el contrafo sexual de las politicas
econdmicas, con Carmen Castro v Yirginia Carrera.
Modera Marian Moreno Llaneza. esperia en coeducacian,
profesora de Lengua Castellana y Literatura, asesora de
coeducacion de la Direccidn Keneral d'lqualda.

14:00 hores. Xinta.

14:30 a 20:30 hores. TALLERES.

Taller 1. “Herramientas para generar espacios de debate mas
seguros”, por [Eva Prieto Granados, diplomada n'Educacidin
Social. Formacidn en “Facilitacidn de grupos y resolucién de
conflictos grupales” por el NFACE y de “Trabayu en Procesos”
pol Centru de tresformacian del contlicty humanu.

Taller 2. “Mujeres que caminan, muferes que danzan”, por
Matalia Lopez Santa Cruz, profesora de Kundalini Yoga,
llicenciada por K.RI en Happy Yoga Barcelona, docentie y
perfermer de Butoh. Desenvuélvese en Danza Jazz y Danza
Contemporanea.

20:30 a 21:00 hores. Pieslle.

o] 22:00 hores. ESFICHA

arganizaciondemujares,ong

LA DOBLE REDE, XESTION ECONOMICA INEFICIENTE

Mas del 70% de les unidaes concertaes
nes Cuenques Mineres tan siendo sub-
vencionaes ensin necesida. L'alumnau
podria ser asumiu polos centros publi-
cos esistentes ensin amontar el finan-
ciamientu, lo que supondria un aforru

averau a los 24 millones d'euros .

| pasau llunes 17 d'abril, SUATEA solicité per rexistru

la supresidn de 79 unidaes concertaes nes cuenques

del Nalén y del Caudal. Esti pidimientu acompangdse
con un analis con datos numbéricos oficiales que xustifiquen
esta demanda. N'analizando los datos vinientes de les comi-
siones d'escolarizacion y los presupuestos xenerales del Prin-
cipau, atopemos que se ta realizando una xestiéon enforma
ineficiente de los recursos publicos. Concretamente, repa-
remos qu'ente la Cuenca del Nalén y la del Caudal vienen
concertandose 79 unidaes ente primaria y ESO que nun son
necesaries, teniendo en cuenta qu’esi alumnau entra dientro
de les unidaes anguafio esistentes nos centros publicos ensin
necesida d'ampliar unidaes, construyir nuevos espacios nin
de contratar mas profesordu, esto ye, a costu cero. Esto sig-
nifica que se gastoé dineru publico en caltener personal ya

infraestructures de centros de titula-
rida privada cuando nun faia falta, lo

que topeta frontalmente col articulu

CONCERTADA

109.4 de la Llei d'Educacion, que diz
que Les Alministraciones educatives
tendran de tener en cuenta los conse-

namientos presupuestarios esistentes
y el principiu d'economia y eficiencia
nel usu de los recursos publicos.

SUATEA realiz6 esti analis conceyu a conceyu, a partir de los datos de la comi-
sidn d'escolarizacion a la que tan adscritos. Buscdse'l niumberu d'unidaes nos
centros de titularida publica, segun el nimberu de places pal alumnau disponi-
ble na mesma. Tamién se buscé'l nUumberu total d'alumnos y alumnes en cada
cursu per conceyu, y realizése un balance ente esta cifra y el nimberu de places
ufiertaes nos centros de titularida publica. El resultau ye un nimberu enteru
que, si ye positivu, da cuenta del numberu de places na rede de centros de titu-
larida publica que quedaria vacante inclusive asumiendo a la totalida del alum-
nauy, si ye negativu, da cuenta del nimberu d'alumnos o alumnes que nun
tendrien cabida na rede de centros de titularida publica ensin amontar el nim-

beru d'unidaes. A partir d'esi nimberu calculense cuantes unidaes concertaes

faen falta y, por diferencia coles anguafio esistentes (datu llograu tamién de la comision d'escolarizacion) llégrase'l nimberu
d'unidaes que tan siendo concertaes ensin necesida, y que podrien ser suprimies, col aforru econdmicu qu'ello trai, pues tol

alumnau podria ser asumio pola rede de centros de titularida publica ensin aumentar la inversion nesta rede. Los resultaos

llograos puen vese na siguiente tabla:

Podemos ver que, en total, de les 109
unidaes concertaes ente dambes Cuen-
ques, 79 financiense innecesariamente,
esto ye, un 72% de les unidaes concer-
taes financiense ensin necesida, pues
I'alumnau tien cabida na publica ensin
aumentar costos. Tamos pagando pol
mesmu serviciu dos vegaes. Pagamos
unidaes na publica que queden ensin

enllenar, y depués pagamos unidaes na
rede de centros privaos sostenios con
fondos publicos pa escolarizar alumnau
que tien perfecta cabida na rede publi-
ca. Ye un espilfarru de fondos publicos
que va poner en riesgu la estabilida del
sistema educativu al mediu plazu. Que
los servicios publicos tengan de ser
gratuitos y non suxetos al criteriu de la
rentabilidd, nun significa que nun ten-
gan de rexise polos principios d'eficien-
cia econdmica y ser sostenibles nel
tiempu. Y, pa ello, la planificacion eco-
noémica de los servicios publicos tien de
realizase atendiendo a criterios de ra-
cionalida econémica. Nun ye racional
nin sostenible gastar dineru en 79 uni-

Conceyu

Unidaes concertaes prescindibles

SMRA

Llaviana

Mieres

Llena

TOTAL

daes que nun faen falta.

A partir de los datos publicaos nos pre-
supuestos xenerales, pudimos calcular
una cifra pa esti espilfarru de recursos
publicos: 24 millones d'euros apro-
simao, en 6 afios. Nel futuru, espera-
mos poder estender |'analis al restu del
territoriu. Si con solo eses dos comar-
ques ya atopamos 79 unidaes que tie-
nen se suprimise éCuantes va haber en
toa Asturies?

Ente a la realidd apolmonante d'estos
datos, la respuesta de la Conseyeria
d'Educacion ye suprimir 17 unidaes
concertaes en toa Asturies, cuando solo
en Llangréu ya habria que suprimir ca-

si'l doble d'esa cifra. Esta politica pon
en grave riesgu la sostenibilida del sis-
tema educativu, pero, amas, va termi-
nar afectando a la rede publica. Si
I'alumnau baxa, y les unidaes nun se
cierren na privada subvencionada, van
terminar cerrandose na publica. Esto,
otra vuelta, topeta frontalmente col
articulu 109 de la Llei d'Educacién, nesti
casu, col so puntu quintu, que diz que
Les Alministraciones educatives van
promover una medria progresiva de
puestos escolares na rede de centros
de titularida publica.



b o)

CONFEDERACION

INTERSINDICAL

MEDIES XORNAES O LA NORMALIZACION DE LA PRECARIEDA

na de les coses que’l SUATEA Les consecuencies llaborales y socio- lida d’asturianu y gallego-asturiano, pa

llevamos denunciando anos

econdémiques son evidentes, pero ta- que’l profesorau algame una estabili-

y afnos, ye l'usu abusivu que

mién tienen un efectu directu na cali- zacidn nos centros qu’ayude a que

fai la Conseyeria d’Educacion de les

da que reciben les y los escolinos. Les I’asignatura s’asiente y se puedan

medies xornaes. Entendemos que, de medies xornaes son el pilancu mas

manera puntual, se tire d’elles pero lo grande, amas de la falta de la especia-
que nun se puede consentir

ye facer de la escepcidn la
regla pa condenar a la pre-
carieda llaboral a cientos

a
-
o

desenvolver planes a mediu y llargu
plazu. El profesorau ta condergao to-
los branos a ver si va tener

trabayu y 6nde, y los escolinos

a saber si van tener escuela

d’asturianu y cuando.

de docentes de manera

. . . Nun yera raro estos afios atras
innecesaria. Hai muncha

ver coémo habia places que

xente qu’acaba trabayando,

) tardaben meses en cubrise
con suerte, pa cubrir gastos \ )
. . L \ porque escosaba la llistay la
o perdiendo dineru si tien ] L
L . Conseyeria nun I'abria a
que vivir fuera casa, viendo ) ]
. tiempu o habia xente que nun
como ta la vida.

taba dispuesto a perder perres

Si nos centramos nel casu por trabayar a media xornada

concretu de les y los docen- llofie de casa y teniendo que

tes que trabayen poniendo pagar arriendos y gasolina. La

’ H .
clas d’asturianu y gallego- consecuencia yera que les ne-

asturianu, los nimberos fies y los nefios taben ensin

son un auténticu despropo-
situ y ddmonos cuenta que
cada afiu va a mas.

Ente primaria y secundaria,

el 70% del profeso-
rau d’asturianu tra-

baya a media xornada y si
reparamos nos datos de

maestra y les companieres col
horariu mas cargdu tovia. Los
casos mas recientes tamos
viéndolos nos institutos de
Cangas y Lluanco que lleven
esperando meses que se cu-
bran les baxes, ensin que la
Conseyeria dea nenguna solu-

cion. Mas d’un trimestre ensin

gallego-asturianu clas d’asturianu mentes la Con-

. . , seyeria dedicase a facer cam-
entd son piores, porque tamos cerca’l

pafies pa que les families matriculen a
o , L, .
80%. les fies y los fios n’asturianu.

Duel ver casos onde hai hasta cinco escueles en menos de quinientos metros y cinco maestres o maestros d’asturianu traba-
yando en precario a media xornada. Mas frecuentes nes villes y ciudades asturianes son los casos onde hai dos centros bastan-
te allegados con una persona contratada a media xornada en caun.

Nel restu d’especialidaes la contratacién a media xornada supén un 36% del total de los puestos de trabayu

ufiertaos alo llargo’l cursu 2022/2023. Anque esti porcentaxe ye menor que nel casu del Asturianu y Gallego-Asturianu, los

efectos cualitativos son los mesmos: merma de la calida de la ensefanza al tardar en cubrirse les vacantes o sustituciones, ines-
tabilida y recorte nes plantiyes y precarieda llaboral del profesorau que nun cubre gastos cuando tien de desplazase o vivir nel
llugar onde s’ufierta la plaza.

\ Condiciones llaborales

Ente esta situacion, SUATEA sabemos de sobra que la solucién del problema de la precarieda llaboral xenerada pol abusu na
contratacion a media xornada ye bien facil y namas fai falta volunta politica pa igualu:

My,

-
-
-
------------------------hﬁ
~
3 Nel casu de les nuestres llinglies, la creacién de la especialida d’Asturianu y \\
/ Gallego-Asturianu pa que’l profesorau tenga los derechos que-y corres- \
I' puenden y hasta agora tdn negando-yos. \
\ ° Como midida xeneral, convertir dos medies xornaes nuna entera itinerante !
\ ente dos centros de la mesma localidd o que disten menos de 15 km.
\ /
~ 7/
~ s

‘-----------------------‘

A DEFENSA DA SANIDA PUBLICA EMPEZA NA ATENCION PRIMARIA

MANIESTACION 28 MARKO d’esternalizacion y privatizacion de dalguas
sta primavera tamos asistindo en Astu- das funcidis correspondientes al area sanita-
rias al empezo del que podiamos con- ria entera. Igual que paséu noutros sectores
siderar como as primeiras movilizaci6is de| 4mbito publico, a crisis financeira del ano

masivas en defensa del sistema publico de 2008 marcéu el empezo d’da serie de recor-
Sald. Cua chegada da pandemia xeneraliza- tes que marcaron el deterioro progresivo da
ronse discursos qu’aguapaban el noso sistema sanid4 que conocemos actualmente. A pre-
sanitario, que calificaban como dn dos mais carizacién dos empreos, a falta de profesiona-

avanzaos del mundo. Sin embargo, a realidd |es, el deterioro de servicios como el Atencién
era ben distinta. Dende hai décadas foron primaria ou as Urxencias, son aspectos parcia-

; ‘ > pofiéndose as bases pra facilitar el proceso
cotsontiliRiras XY, les que nos amostran as

gretas del sistema.

Sintomas del malestar
esistente foron as movili-
zaciois del inverno pasao
con folgas entre el perso-
nal sanitario de diferen-
tes territorios, concen-
tracidis del vecindario
frente a os centros de
salt ou manifestaciois
unde participaron cente-
nares de miles de perso-
nas, como en Madrid.
Esta Gltima foi un exem-
plo d’organizacién social
dende a base, via move-



mento vecinal coordinao con outros
estamentos sociales y sanitarios.

A defensa del sistema publico de Salu
implica Ua alianza entre el texido social
y el conxunto del personal qu’integra el
area sanitaria en todos os sous escaldis.
Por eso, defender Gas condicidis llabo-
rales dignas pral personal sanitario é
ua das reivindicaciois basicas. Un dete-
rioro d’ellas namais ha a dar como re-
sultao a fuxida de profesionales pral
ambito privao ou a emigracion llaboral
camin d’outros paises del entorno que
brindan salarios mais dignos.

En Asturias foron precisamente profesio-
nales del sector quen protagonizaron as
primeiras movilizacidis con un éxito cu-
rioso de participacidn social nas manifes-
tacidis realizadas en Uviéu y Xixon. Con
posteriorida, a Plataforma pra Defensa
da Sanida Publica convocdu Ua serie de
reunidis pra buscar Ua movilizacion social
unitaria en defensa del sistema d’Aten-
cion Primaria, el dia 12 d’abril. D’esa con-
vocatoria saliu el acordo de realizar Ua
movilizacién unitaria, unde participaron
Ua treintena de colectivos y asociaciois,
descentralizada, al fer Ua chamada a con-
centrarse delantre dos centros sanitarios
da comunida y con forma d’alianza entre
usuarios y profesionales sanitarios. Tra-
tdbase de texer Ua rede de compricida-

des entre diferentes sensibilidades del
conxunto social.

A pesar de qu’a convocatoria se fexo con
pouco tempo pr'amanfalla, cua parada
imposta polas festas relixosas y col han-
dicap que supoiiia fellas nel medio da
xornada llaboral, a movilizacién foi es-
tendéndose via redes sociales y contac-
tos presenciales con diferentes colecti-
vos. Al cabo, el mércoles 12 d’abril foi a
movilizacidn, con un éxito curioso de
participacion y impacto forte nos medios
de comunicacién. En camin dos cincuen-
ta llugares fixéronse concentraciois con
un publico diverso pro comprometido na
defensa d’un sistema d’atencion primaria
que funciona como el primeiro escalén
d’asistencia sanitaria al que podemos

acceder ante cualquera dolencia.

Entre as reivindicaciois feitas destacan a
rebaxa das llistas d’espera, el redimen-
sionamento dos cuadros de personal pra
poder brindar un servicio de calid3, a
peticion de financiamento publico abon-
do, atencion a especialidades como salu
mental ou pediatria, estabilizacion del
personal sanitario, entre outras. Pra SUA-
TEA participar nestas movilizaciéis forma
parte del noso compromiso por garanti-
zar us servicios publicos dignos al servicio
da ciudadania. Somos sabedores da im-
portancia que ten el trabayo conxunto
entre el texido asociativo social y profe-
sional ademais del alianza entre os sec-
tores publicos esenciales como poden
ser a Educacién y a Sanida.

